Juan José Lizarbe Baztán jaunak galdera egin du jakiteko zein den “Dirulaguntza errekoletoen komentuko teilatua zaharberritzeko” izeneko aurrekontu-lerroak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

Lehendakaria: Alberto Catalán Higueras

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du Nafarroako Aurrekontu Orokorretako "Dirulaguntza Errekoletoen komentuko teilatua zaharberritzeko" izeneko aurrekontu-lerroaren zenbait alderdiri buruz (PES-00153). Hona Nafarroako Gobernuko Kultura, Turismo eta Erakunde Harremanetarako kontseilariaren erantzuna:

Tafallako Udalak Errekoletoen komentuko teilatua zaharberritzeko proiektu bat prestatzeko enkargua egin zuen. Proiektu hori idatzi ondoren, Ondare Historikoaren Zerbitzuan aurkeztu zuten. Ondoren, Kulturako zuzendari nagusiaren ekainaren 15eko 257/2011 Ebazpenaren bidez, 100.000 euroko gastua egiteko baimena eman zen Tafallako Udalaren alde, 100.000 euroko aurrekontua duen proiektu horren araberako lanak diruz laguntze aldera.

Tafallako Udalak oraindik ez ditu obrak esleitu, baina, aurreikuspenen arabera, urtea amaitu baino lehen esleitu eta burutzeko asmoa du. Hala bada, aurrekontu-lerroa bete eginen da.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

Kulturako, Turismoko eta Erakunde Harremanetako kontseilaria: Juan Luis Sánchez de Muniáin Lacasia

